
EMAKUMEAREN EGOERA KLASE KONTZIENTZIAREN AURREAN

Oraindik ez du izenik. Zenbait saiakerek klase-kontzientziaz,

 jendetzaz hitz egiten dute, beste batzuk prekarietateaz,

 baina bere itxura ezaguna zaigu: 

Elizak arima izatea ukatu zion, eta historiak izaera  bera,

 baliogabetua eta  betiereko erbesteratua da. 

Erreparatu ezazu, abesti baten oihartzuna zabaltzen duen  haize bolada besterik ez da.

Kontzientzia  desberdinduta duten  talde ezberdinak aipatu baditugu ere, eta denak aztertu beharrekoak, oraingo honetan genero-kontzientziari dagokiona aztertuko dugu bakarrik, gain egitura ekonomikoa eredu patriarkalak zuzendua eta mantendua baita.

Genero kontzientzia ez doa beti klase-kontzientziarekin lotua. Feminismoa ez da korporatibismoa, “berdintasunaren” aldeko filosofia politikoa baizik ( berdintasun juridikotzat hartua, gehienetan), eta historian zehar “feminismo” ezberdinak eratzen joan dena, horietako asko kontserbadorismo gordinena eta klase mantentze aldarrikatzen zituzten alderdi politikoen siglapean.

Egun Euskal Herrian (lege-kodexetan, behintzat) ez dago konfliktorik berdintasun juridiko, politiko eta sozialaren artean, baina hala ere, berdintasunaren arazoak berean darrai,  duintasunari eta benetako eskubideei dagozkienean. Emakumeok gizonekiko berdintasuna lortu dugula badirudi ere, itxurakeria besterik ez da, ordea, bizitza  publikoan ezagunak diren emakumeek lortutako askatasun eta alderdi parekatuak gizartearen aparra islatzen dute, itxuratzen du. Ez da ideologia patriarkalaren ereduaren funtsa, muina aldatu; familiari buruzko teoria soziologikoak ez dira aldatu, “norberarena  politikoa da” onartua izan gabe jarraitzen du, horrela onartutzat jotzen da arlo publikoan berdintasuna eman daitekeela baina interferentziarik gabe bizitza pribatuan, hau da: berdintasuna errealik ez dagoela alor honetan. Emakumeak bizitza pribatuan oztopo materialak (seme/alabak, guraso zaharrak) topatzen ditu prestakuntza permanentea, enplegu sustapena eta parte-hartze politikoa aurrera eraman nahi baditu.  

Berdintasun errealaren inguruan hitz egin nahi badugu klase berdintasunaz, lanaren banaketaz, aberastasunaren banaketaz, erantzukizun publiko eta pribatuaren arduraz hitz egin behar da, eta honetarako ezinbestekoa zaigu genero eta klase borroka.

Emakumeok aurrera daramazkigun funtzioetan biltzen diren fenomenoak ulertzeko, eta bere adierazgarritasunak ekonomian, eta, beraz, klase borrokan tresnez eta tokiaz hornituak izateko, errealitate anitzaren analisi estatistikoen egiaztapena beharrezkoak izaten ari dira, halabeharrez sustengatuak ikerketa psikologiko, ekonomiko, soziologiko, antropologiko, historikoez… emakumeak emakumeontzako eginak, gure errealitate objektiboan berraurkitu eta ezagutu gaitezen, eta ez erlijioak, patriarkatuak eta bere gorputz fisolofiko-zientifikoak transmititu digutena.

Klase borrokaren gaiaren barruan, gai ekonomikoan zentratzen gara bereziki,honek emakumea eta klasearen arteko binomioari dagokionez gehien bat, gaiaren alderdi bat besterik ez du adierazten.

1
Zapalkuntza, esplotazio eta genero menderatzea: 
Sarritan gaizki erabiltzen ditugu gizarte-egoerak ulertzeko ezinbestekoak diren kontzeptuak,  bere gordintasunagatik sortzen duten sufrimendu eta minak erantzun eraginkorrak agintzen dituztenak. Baina. gainera, egoera horiek xede material zehatzen ondorio direnean, pertsonalki komeni zaizkigun interesak nolabaiteko onurak jasotzen ditugulako, gure burua zuritzeko edo auto kritikaren premia izaten da beti ere bidegabeko prozesu horren partaide garen neurrian. Hau gizonezkoaren emakumezkoarekiko zapalkuntza kasu  garbia da. Aldi berean zapalkuntza esplotazio eta menderapen funtsezko kontzeptuek bere baitan duten zama semantikoa, politikoa zehaztu eta galbahetu gabe erabiltzen ditugu. Baita ere eurokin elkar erlazionaturik dauden menpekotasuna, gabezia, agintea eta beste. 

Zapalkuntza bezala ulertzen dugu egoera, non emakumea bere aita, bikotekidea edota nagusiaren  menpe jarrita, onartu, errespetatu eta aginduak, apetak eta intsinuazioak betetzen behartua den. Kontzeptu zabaletan, egoera hau gizonezkoen zapalkuntza pairatzen duen emakume guztiengan ematen da. Emakumearen zapalkuntzak ez du zertan bere zapalkuntza ekonomikora lotuta egon, ezta bere menperatze kulturala edota ideologikoa ere, nahiz eta eguneroko bizimoduan horrela izaten den. Emakumearen zapalkuntza biolentziaren erabileran sustengatzen da, honekiko beldurrean eta beronen pairamenean, baita zapalkuntzaren onarpen etsian baina kontzientean, bizimodu askea aurrera eramateko berezko baliabide ekonomikoen ezagatik, edota sakrifizio pertsonala seme/alaben alde aitaren nahikeri aldakor eta jakin ezinenetan eror ez daitezen.
Asko dira emakumearen zapalkuntzarekiko pasibotasuna azaltzen dituzten arrazoiak: ekonomikoak, kulturalak, erlijiosoak… Emakume hauek pasiboak izan arren zapalketa horren jakitun eta erresistentzia subjektu dira. Azpimarratu behar dena da zapalkuntza hainbat onura eskaintzen dizkiola jarrera hori aurrera daraman gizonari eta bere estaldurarik garrantzitsuena arlo politikotik datorkiola, diseinu sozialaren gailurretik: Gainegituraren ideologiatik.

Esplotazio bezala ulertzen dugu gizaki zehatz batzuk eta gizarte-klase batek, hots, burgesiak, onura ekonomiko zehatz bat ateratzen duela emakumearen lan indarra ustiatzearen prozesu osoaz, zeinak ziklo amaieran, irabaziak sortzen dituen, gainbalio bat ustiatzen duen gizon konkretuarentzat eta klase kapitalista orokorrarentzat. Esplotazioa sortzen da gainbalioa lortzen duen lan bat (merkantziaren ekoizlea izan ala ez) dagoenean, nahiz eta hau ez sartu era monetario zuzen batean merkatal zirkuituan. Etxeko lanez gainera soldatapeko lana egiten duten emakume zapalduak izan daitezke, zapalkuntza beragatik onurak irabazten dituen lankidearen jarreragatik eta alde batetik, gainbalioa ateratzen dion nagusiaren aldetik, eta, bestetik etxeko lanaren gainbalioa xurgatzen dion gainegitura sozialarengatik. . Horregatik lanaldi bikoitza zapalkuntza izateaz gain esplotazio bikoitza da.

Existitzen da ba esplotazioaren azkartasun bat aldez aurretik genero zapalkuntza zehatza begi bistan dugulako. Langile gizonezko batek emakumezko bat sexualki erasotzen duenean ez dihardu beraz, esplotatzen zapaltzen baizik, baina lantegiko nagusiak erasotzen duenean eta aldi berean kaleratzearekin mehatxatzen badu ez badu kolaboratzen edo lanpostu igoeraren xantaiarekin, honen eskaerak onartzen baditu, orduan zapalkuntza sexuala eta esplotazio ekonomikoaren arteko nahasketa bat bihurtzen da. Esplotazioaren estalki nagusia, beraz, arlo ekonomikotik dator, horretarako beharrezkoa duen estaldura juridiko-politikoarekin.

Menpekotasuna sistema ideologiko, kultural, erlijioso, hezkuntzakoari deritzogu, emakumea alienatuta sentiarazten duena pairatzen duen egoera normaltzat har dezan baliatuz. Menpekotasunaren bidez lortzen dena ez da bakarrik emakumea bere egoeraz kontziente ez izatea edota, jakinda ere, egoera horren aurrean pasibotasun mailan jarraitzea, baizik eta defendatzea eta laguntzea beste emakumeek egoera hori onar dezaten. Menpekotasunaren prozesu globalean zapalkuntza eta esplotazioaren mekanismoak elkarri lotuak daude, ondorioz menperapena alderdi ideologiko, kultural, hezitzaile… zehatzez indartuta dago, agindu patriarkalaren onarpen globalean amaitzen delarik. Menpekotasunaren eraginkortasunik handiena   da emakumea bere zapalkuntzaren sustatzaile izatea, bere alabak honen pean heztea, bere egunerokotasunean jarrera atzerakoi eta kontserbadorea izatea, emakumearen “esentzia eta feminidadea”, “Emakumearen bitartekoak” zabalduz; horrela beste emakume batzuk  matxinatu eta zapalkuntza jasan dezaten. Hemen ere menpekotasunaren estaldura nagusia gainegitura sozialaren arlo ideologikoaren bitartez etortzen da.

Euskal Herrian zapalkuntza nazionala agerikoa da, klase eta genero aldarrikapenak nazio zapalduaren testuinguru historiko objektibo eta subjektiboan bateratu behar direlarik. Genero, nazio eta klase zapalkuntzak elkar lotuak daude zapalkuntza globala osatuz. Beraz, askatasun prozesu globalaren batasunak lehentasuna du osotasun zehatzari dagokionez eta zeharo ezberdina estatu zapaltzailearen emakumeek jasaten dutenarekiko. Honek bideratzen gaitu genero eta klase arteko barne erlaziotara, testuinguru etniko, etno-nazional, nazional eta estatu-nazionaren artean ekoizpen moten historian funtzionatu dutenak.

2
 Zapalkuntza, esplotazioa eta ekonomia: 

Zapalkuntza, oro har, ezkutatzea, ez bakarrik patriarkala, era askotan lortzen da, ekonomia politika kapitalistan gai teorikoen gabezi interesatuen bitartez, azalpen kontzeptuak, ikerketa berezien egitasmoak, estatistika bereziak, estatistika espezifikoak xehatzea,  komite espezializatuen eraketa arazo horien ikerkuntzara zuzenduak… Pentsamolde zapaltzailearen interes kontziente eta subkontziente bat bada zapalduta dagoen pertsona konturatu ez dadin, eta xede hau bereziki indartsua da berekoitasun patriarkalean. Horrela ulertzen da Kontabilitate Nazionalean (are gutxiago honen menpean dauden beste kontabilitateetan) ez egotea baliabide teorikorik ezta sistema kontable egokirik gizarte batean burutzen den lan kopurua neurtu ahal izateko eta produkzio erreprodukzio lana, toki nagusia duenean, berorretan zapalkuntza-esplotazioa kontzeptuak nahasten direlarik.

Nazio mailako kontabilitateak zeharkako sistema patriarkalaz baliatzea nahiago du sistema kontable bat eratzeko, zeinak, kapitalismoaren interesen arabera errealitatea definitzeko baliabidea izateaz gain, kontabilitatean interesatzen ez zaiona baztertu eta, aldiz, azpimarratzen du komeni zaiona, botere patriarkal kapitalista legitimatzeko tresna izanik. 

Esperientzia eztabaidaezinak berresten digu ez direla gobernuko erakundeek emakumearen benetako egoera jakitera ematen dutenak, baizik eta guk geuk emakumeok gure burujabetzagatik borrokatzen dugunok.

Emakumea da denon begi bistan uzten diharduena gizartearen ahalegin produktiboaren alde garrantzitsu bat ez dela argitua izaten ari,  merkatuaren zirkuituetatik at mugitzen dela, ez duela balioaren legea jarraitzen eta aurre egiten diola edozein tratamendu “zientifiko”ari.

Ekoizpen kapitalistaren ezaugarritasun nagusiena merkantzia eta zerbitzuen ekoizpen orokortua da (baliagarria izan ala ez, “trukearen balioa”) merkatuan salduak izatearen helburuarekin (“trukearen balioa”) eta honen bitartez irabaziak lortzea, kapitalismoaren motorra den irabazia. Azpimarragarria da Marxen “Kapitala”  lanaren egitura guztia merkantziaren inguruan dagoela eraikia, hau da, merkatuan balio bat duen giza lanaren inguruan salgarria izan daitekeen zer batean oinarritzen baita1. 

Merkantzien ekoizpenera zuzendutako lana, ordea, sozialki beharrezkoa den lanaren atal bat baino ez da,  eta ez handiena. Horrela “truke balioa” esleitua ez duen gizarte lan guztia , ez da balio ekonomikotzat artzen, nahiz eta erabiltze balio handia izan eta ezin bazterrean utzi. Kontzeptu hau ulertzeak sexuen arteko lanaren banaketaren zergatia ulertzera garamatza.

Gizarte guztietan biziraupenerako behar den lana existitzen da, “sozialki beharrezkoa den produktua” da gehien bat etxeko lanak osatzen duena. Sozialki beharrezkoa den produktu hau, balio ekonomikorik gabe merkatuan, “derrigorrez” egin behar da2. Gure gizartean gizonezkoaren nagusitasun ekonomikoarena, emakumeari egokitzen zaio eta gehiengoa ezin da aldendu (emakumeen gutxiengo batek baztertu dezake, eginkizun horiek beste emakume batzuei emanez). Horrela emakumea “behartua” dago, nahiz eta betebeharra doktrina erlijioso, historiko, kulturalaz apainduta egon, beharrezko lan bat egitera, inolako baliorik ez eta eskubide ekonomikorik gabekoa: Etxeko lana. 

1 Engels eta Marxen teoria hobezinak sustengatzen zuen euskarri nagusia analizatzea ahaztu zuen: sozialki beharrezkoa den lana eta “balioaren trukea” gabe, “erabiltze balioa” eta esplotazioaren analisia falta zitzaion – emakumearen zapalkuntza patriarkatua “erabiltze balioaz” jabetzeko. 

2 Gizarte ezberdinek langile joputzak (gerra-presoak, giza ehizatan atzemandako jendea…), morroiak, edo aurreko mailetan berezko eskubiderik gabe topatutako emakumeak, alaba-emazteak bezala

Eta merkatuaren interespean gizarte lanaren zati bat merkaturatzen denean (hezkuntza, osasunbidea, pertsonekiko zerbitzuak…) bere merkatal balioa, ez da bere erabilpen balioarekin erlazionatzen, ondorioz eskulan esplotatu bat beharrezkoa egiten da lan gehiago ekarriko duena merkatua bera ordaintzeko prest dagoena baino. Lan hau, bere eskulan intentsibo eta espezializatu gabekoaren tarteetan, emakumeei ere egokituko zaie.
Horrela finkatuz doa lanaren zatiketa sexuala etxean bertan eta kanpoan, eta etxetik kanpora balio gehiago edo gutxiago duen lanean (truke balioa). Gezurra da emakumeak lan bereizketa hau hautatzen duela, diseinatutako erlazioen barruan, emakumea bideratua dago, funtzio ekonomiko hauek betetzera, eta neke handiz sartu ahalko da beste batzuetan ez bada aldaketa sakon bat ematen sistema kapitalista sustengatzen duen filosofian.

Soziologo batzuentzat, emakumezkoaren zereginak industrializazio aurreko garaian emakumeek aurrera eramandako lanen ezaugarriei berriro ekiten diotenak dira, edo merkatuan etxeko lanenen luzapena bezala kontutan hartzen direnak. Sexu banaketa mota berriak ordea garapen teknologiko berrienak inposatuta eta emakumeak esparru honetan garatzen ari diren lan mota berriak ezin dira azaldu eredu honen bitartez. Giltza lehenago azaldutakoan datza: ekoizten denaren merkatal balioa eta ekoizpen horretarako beharrezkoa den lan kopurua. Lehengoa zenbat eta gehiago jaitsi eta bigarrena zenbat eta gehiago igo, gehiago erabiliko da emakumezkoaren lana alderdi horretan. Lan merkatua egitura dual bat bezala ulertu behar da, bigarren mailako zatia emakumearen lanari egokitua izan dena. Analisi honetatik sumatu egiten da merkatuaren funtzionamenduaren baldintzak eta mekanismoak direla, sostengatzen dituen gizarte egitura3 maila ezberdinekin erlazionatuta, diskriminazio femeninoaren mugatzaileak.  

Azpimarratu behar da, azken 3 hamarkaden inboluzio sozioekonomiko eta kulturala ideologi atzeragarrian sostengatua dagoela, arlo guztietara zabaltzen dela, teoria ekonomikoen arloari egindako ekarpena erabakigarria izanik (hondoko esaldia inoiz ez da hain egia izan “ekonomia ideologia da mozorrotuta”), horrela teorikoki deitutako “Lanaren ikuspegi pluralista” pean nabarmendu nahi da emakumea “ezin dela behartua egon gizonezkoen gisara aritzea lan merkatuan”, baizik eta emakumeak itxaropen eta balio hierarkia ezberdina (ahaztu egiten dira inposatutako heziketa –menderapena- eta kultura patriarkala –zapalketa- argitzeaz ) ere duela.  

Adi egon behar da ikuspuntu mota honekin neoliberalismoagatik erabilia izaten ari baita euren desberdintasun teoriak argudiatu eta balioesteko, nabarmenki atzeragarriak emakumearentzako. Horrela Blecker, Mincer edo Polacheckn mailako ekonomista internazionalek argudiatzen dute emakume eta gizonezkoen errentagarritasun marginalak4
------------------------------------------------------------------------------------------------------------------

3  Egitura patriarkala, heziketaren soslaia, zapalketa erlijiosoa, etc.

4  Errentagarritasun marjinala bezala ulertzen dugu, denbora zehatz batean lortu dezakegun produktibitate kopurua. Laburbiltzen, teoriko hauek diote denbora berdinean emakumea gizonezkoa baino zoru metro karratu gehiago eta hobeto garbitu dezakeela, ondorioz bere errentagarritasuna handiagoa da garbitze zerbitzuan. Gizonezkoarena”finantza” arloan hobeagoa dela suposatzen bada, gehiketa ekonomiko aratzen logikan, bakoitza bestea baino errentagarritasun gehiago lortzen duen arloan lan egin dezala. Analisi hau guztiz hutsala da. Prestakuntzan eta beste aldakorretan sakontzean. 

ezberdinak direla etxeko lan eta etxetik kanpoko lanaren aurrean. Ondorio ekonomizista garbian logikoa eta naturala da emakumea kontzentratu dadila emankorragoa den arloetan (produkzio eta erreprodukzioaren etxeko lanak) eta gizonezkoa lanaren merkatuan. Horrela emakumea “2. Klaseko” langilea bezala tratatua izateko teoria finkatzen dabiltza.

Bi lan mota argudiatzen dituzte: babestuak eta gutxiago babestuak daudenak. Lehenengo taldean industria egongo litzateke eta bigarrenean zerbitzu pribatuaren sektorea, bi eskulan mota daude beraz, sektore bakoitzarentzat bat. Hala zerbitzu sektorean lan femenino gehiena topatzen da, egonkortasun, prestakuntza eta sustapen aukera gutxiago dituena babestuarekin alderatuta. 

Ezi ahaztu arazoaren beste alderdi batetik ezin da ahaztu emakumeak ez duela bakarrik berdintasun aukera errealaren arazo objektiboa soldatapeko lan bat aurrera eramateko garaian, baizik eta gizonezkoek ez dituzten arazo subjektibo gogorrei aurre egin behar diela.

Emakumeari, bereziki ezkonduta edo bikotearekin dagoena, lan egiteko eskubidea aintzatetzen dio gizarteak; eskubide hau, ordea, ez da betebeharra bezala onartzen, bere ezinbesteko betekizunak baldintzatuko ez duen jarduera bezala baizik: etxea eta seme/alabekiko erantzukizuna. Gizonak aitzitik, familia buru bezala onartua, lan egitearen betekizuna duela suposatzen da, etxeko betebeharrak bere enpleguaren aurrean bigarren mailan gelditzen direlarik.

Aipatutako guztia emakumeek bizi duten diskriminazioan islatzen da,  eta oztopo dira euren eskubide sozial eta ekonomikoen gauzapenerako, aldi gehienetan ezkutatuak ustezko hasierako aukeraketa berdintasunagatik hezkuntza sisteman; Dena dela, prestakuntza aurrera doan heinean, balio, ohitura eta bizi dugun tradizio patriarkalagatik baldintzatuta genero hautabideak daude. Behin lan merkatuan sartuta diskriminazioa begi-bistan gelditzen da (soldata ezberdinak, enplegu sustapen ahalmena, “kristalezko teilatua”, ezegonkortasun maila…) eta seme/alabak izaterakoan amatasun eta aitatasun ardurak ez daude hain orekatuta, pisu gehiena emakumearengan erortzen delarik. Hau ikusten da haur eta menpeko pertsonen (zaharrak, gaixoak, minusbaliatuak…) zaintze baimenetan emakumeari egokitzen zaizkiola gehienetan,  bere lan aukeretan eragiten duelarik. Honi gehitu beharko genizkioke zenbait arlo enpresarialetan  emakumearen kontratazioaren kontra dauden aurreiritziak.

Diskriminazio egoera honetan, mendetan zehar emakumeek gehien bat egindako jardueraren balio-galerak eragina dauka, eta aipatu dugun bezala, ekonomikoki zokoratuak eta, ondorioz, baztertuak, ez bakarrik analisi ekonomikotik baizik eta politika publiko aplikatuetatik ere, emakumearen ardura gizarte baliorik gabeko etxeko lanetara naturaltzat jotzen zutena, eta eskubideak gauzatu gabe (berezko gizarte estaldurarik eta pentsiorik gabe,
 nahiz eta  bizitza osoan zehar zeregin-kizunak aurrera eraman).

Rol ekonomikoen desoreka honi, emakumea behartzen duen subordinazio eta menpekotasuna gehitu behar zaizkio. Honela nahiz eta emakumea etxetik kanpora lan egin, bere gain dauka etxe, seme/alaba, eta bizitza pribatu osoaren (zaharrak, minusbaliatuak…) azken erantzukizuna. Gizonak etekina ateratzen du honetatik, bere enpresa, prestakuntza, giza harremanekiko ardura hobetu ditzakeena, hitz batean bere lehiakortasun eta xedeak handitu ditzake.

Argi dago emakumearen bizitza profesionalaren ekarpena ez dela gizonekiko parekoa. Emakumeren bat rol honetatik atera eta bere lan profesionalari osoki ekin nahi badio, bere heziketaren zamaz zanpatua izatea mehatxatua dago. Horrela “ama txarra, alaba txarra5, garapen pertsonalaren berekoikeria, bikote harremana arriskuan jartzearen…” konplexuak emakumearen kontrako garrantzi handiko argudioak dira, gizonezkoen kasuan dirudienez  planteatzen ez diren argudioak.

 Guzti honek desitxuratze handia sortu du emakumearen soldatapeko lanetara gehitze prozesuan. Alde batetik, ziurtzat jo izan da etxeko lan eta zainketak bere ardurapean jarraitu behar zutela, zeregin hauek denbora eta ahalegina eskatuko ez balute bezala, lanaldi bikoitza eta emakume helduengan erortzen diren  itxaropenei (ama onak, familia zaintzaileak eta langile prestuak) aurre egin ezin izatean arazoak sortuz. Honek era berean zailtzen du emakumearen partaidetza aktiboa botere sozialen egituretan (lidergotza mugimendu asoziatibo, politiko, kultural, sindikal eta enpresarialetan…) salbuespen gutxi batzuetan izan ezik. Salbuespen hauetan, batzuetan, klasea (baliabide ekonomikoak izatea kontratatu ahal izateko, emakumeak gehienetan, liberatuko dituzten eginkizun horiek egin ditzaten eta oso gaizki ordainduz duten balioespen sozialagatik) eta beste egoera batzuetan,  zenbait emakume  goi-maila sozialera iritsi eta aktiboki parte hartzea uzten dute, gizonekin erantzukizuna partekatuta.

 Nahiz eta ustezko “berdintasuna”saltzen diguten, diskriminazio honen emaitzak argiak dira. Hala, estatu española6, Giza Garapen Adierazlea aztertzean (GGA), 9. tokian zegoen 50 herri industrializatuenen rankinean. Hori bai, GGA zuzentzen denean sexuen arteko desberdintasun soziologikoa kontutan hartuta, Berariazko Sexu Giza Garapen Adierazlea, 34. postuan kokatzen zen. Beherapen latz honen giltza, emakumeen partaidetza soziolaboralaren inguruko txostenean topatu dezakegu. Nahiz eta %45,2a  aktiboa kontsideratzen den (ordaindutako lana, edo lan bila), lan totalaren errenten %18,6a besterik ez zuten jasotzen. Azken datu hau ezin da alderatu emakume langileen %47a lanbide liberal eta teknikoetan sailkatzen denarekin. Klasifikazio arranditsua izanda ere, jasotako errenten errealitatea da. Sailkapen laboralak ere ez dauka zerikusirik “enpresa talde”7 edo exekutibo diren %9.5emakumeekin. 

5 Emakumea ez da trebatua izan bakarrik bere seme/alabak zaintzeko, baizik eta bere gurasoen azkeneko urteetako zainketarako ere. Emakume asko “liberatuak” sentitzen zirenak karrera profesional bat aurrera eramateko, adin nagusi batera iristean guraso zaharren beharrei ezin  aurre egitearen arazoarekin topo egiten dute. Honek behar dituen alternatiba arazo psikologiko asko sortzen ditu kolektibo honetan.

6 Iturria: Giza Garapenari buruzko Txostena Global. 1995 ( analisi osoa topatu dugun azken urtea). Nazio Batuak. GGAk bizi-itxaropena eta helduen alfabetatze maila biltzen ditu beste adierazleen artean. Estatuen GGA bakarrik existitzen da, Ez daukagu Euskal Herriko ikerketa analogorik. 

7 Exekutiba gehienak, bere senidetara lotuta dauden enpresatan garatzen dituzte euren zereginak, edo botere taldeak. 

Analisi hau egiterakoan Euskal gizarte erdiaz hitz egiten dugula badakigu, bai eta ezberdintasun argiak direla emakumeen kolektibo zabalaren barruan. Ezberdintasunak argi eta garbi azaltzen direla arlo ekonomikoan, emakume guztiek ez baitute harreman berdina ordaindutako lan merkatuarekin, ez eta zaintze lanekin edo txirotze eta baztertze sozialarekin… denak ere ez daude egoera larrian (larri lanarekiko, diru sarreren sarbideekiko, etxebizitza izatearekiko, bizitza denboren erabilerarekiko). Honek ez du baliogabetzen prekarietatea egungo lotura nagusietako bat izatea, dimentsio eta gradu ezberdinetan, emakume askoren artean. Emakumeen arteko ezberdintasunak eragile erabakigarriak izan badira beti, Ipar herrietako lekualdatze migratorioen handitzearekin, oraindik saihestezinagoa da. Gehien bat emakume imigranteen sarrera etxeko lan eta menpepeko pertsonen zainketan egiten da, oso lan egoera larrian, batzuetan erdi esklabotzat hartuta (internoak…) honek islatzen du ere zainketaren krisitik ateratzeko estrategia “errazak” zerbitzu publiko gehiago eta errespontsabilitateen partekatzea aldarrikatu baino desabantailan eta  egoera ahulean topatzen diren emakumeak esplotatuz burutzen direla.   Egunero emakume imigrante gehiago eratzen duen egoera honek ere eragin orokorra dauka etxeko langile kolektiboan, baldintza laboral prekarioekin topatzen direnak, denbora daramatenak jada aldarrikatzen berezko hitzarmen bat berezko soldatarekin, gizarte-segurantzarekin, beste langile guztiak bezala. 

Azaldutakoa, klase eta generoen arteko harremanen artikulazioan sakontzearen beharra zirriborratzeko balio du, lanaren kontzeptua lan ordainduaren dimentsio zabalago batean kokatzeko, ekonomia sistema konplexuago bat bezala kontuan hartu merkatu produkzio soil bat baino, produkzio eta erreprodukzioa artikulatzeko garapen ekonomikoaren bi mala estuki erlazionatuta.

 3
Etxeko produkzioa: produkzio-erreprodukzioan sortutako balioaren jabetzea. 

Nahiz eta aurreko puntuan azaldu dugun jada, etxeko lanak duen eginkizuna azpimarratu behar da ekonomia kapitalistan, beharrezko diren eginkizun anitzak egitean lana eta kontsumo indarraren produkzio-erreprodukziorako. 

Aberastasunaren banaketa bidegabekoa da. askotan,bitartekari etxeko lanen banaketa horien artean topatzen delarik. Produkzio-erreprodukzio domestiko zati handiena ( gure ekonomian sortutako aberastasunaren %80 eta %120 aren artean balioztatua dago gutxienez) sexu bateri dagokio soilik, inolako eskubide ekonomikoaren ordainik gabe (logikoki bere txirotasunera eramaten duena). Errealitate hau ageri gelditzen da gizonezkoek etxetik kanpo egindako ordu beteko lana egitean emakumeek 1,55 ordu egiten dituztela  argitara ateratzean8.

Nabarmendu dugun bezala, Kontabilitate Nazionalak ezkutatzen du egoera hau, organismo ekonomiko internazionalak asmatuta eta herri ezberdinek hitzartuta, ”kontabilitate
8 Mº Angeles Duran, Ikerketa Zientifikoen Kontseilukoa “El trabajo Invisible” 1996
ideologikoa da” merkatu mugimenduetan zentratzen dena, eta ikuspegi honen bitartez begiztatzen da edo ez merkatuan isla zuzena ez duten gainerako gertakari ekonomikoak, horrela, besteen artean, ez dira antzematen ez ingurune-kostua, ez eta etxeko produkzioa edo gizarte lan “boluntarioa”.

Egoeraren larritasunean  datza kontabilitatea ez egoteak ez du esan nahi aberastasunik sortzen ez denik (familia guztiak dituzte diru sarrera eta gastuak nahiz eta kontabilitate liburu eta balantzerik ez izan),sistema ekonomikoa bera aberastasuna sortu eta xurgatzen duen egitura estrukturalean sustengatzen da.

Egunez egun emakumeok konturatzen gara etxeko lanak sortzen duen aberastasunaz. Beharrezkoa da ordea sistema ekonomikoaren barruan finkatzea. Beharrezkoa da ekonomia globalaren zirkuitu kontabilizatuan sartzea. 

Etxeko lanak  kontabilizatzeko eta balioa emateko era ezberdinak daude, era bat lana denboren erabilera da eta bestea merkatu balioen batukaria da.

Kalkulu honekin erabakiak hartzen dira, nagusiena balio hori BPGan (Barne Produktu Gordina) sartzea, hau automatikoki  %60 edo gehiago igoko litzatekeelarik. Honek esan nahi du, sortuta bezala kontutan hartzen den aberastasunaren 100 eurogatik, etxeko lanarekin 160 edo izango lirateke gutxienez. Honek bi galdera dakarzkigu burura: 

1º Zergatik etxean lan egiten duten emakumeek ezin dute berezko gizarte-segurantza eskatu, prestazio propio batzuk berez aberastasuna sortzen balute?.

 2ºNork metatzen du aberastasuna?. 

Bigarren galdera hau aztertzeak orientatu gaitzake sobre-esplotazioaren eta emakumearen rol isilduaren inguruan ekonomian.

 Emakume arrazonabide bat dago, gu garenez lan prekarioa dugunak eta esplotatuak garenak, kaleratuak diren lehenengoak garela dioena. Ideia hau sakontzen ez badugu kontraesankor xamarra iruditu daiteke. Emakumeok lan ezegonkorrena egiten badugu, gutxiago ordainduak izateko, lan gehiago egiteko eta gehiago pairatzeko prest bagaude, enpresa-gizonei, logikagatik, interesatzen zaie gu lanean mantentzea, orduan zergatik gara kaleratuak?

 Erantzuna agian ez datza gure lanaren prekarietatean baizik eta kanpoan sortzen dugun aberastasunean.

 Familia batek aurrera ateratzeko errenta minimo bat behar du. Bere gastuak estaliko dituen aurrekontu minimo bat. Gizarte honetan aurrekontu minimo hau lana soldatarengatik trukatuz bakarrik lortzen da. Emakumeak etxean merkatuan ordaindu behar ez diren lanak egiten baditu, aurrekontu minimo honek soldataren zati bat dauka aurreikusita eta beste bat jeneroa (etxeko lana) dena nolabait esateko, honek tentsio gutxiago sortzen ditu lan merkatuan.

 1go Emakumearen lanak  lastairatzat egiten du etxe lanak egon ezean lan merkatuan egon beharko litzatekeen tentsioak egon ez daitezen. Soldata-masa murrizten jarraitzen du emakumeek etxe lanetan jartzen duten esfortzu eta arduragatik, zerbitzu hornitzaile bezala. Hau da, soldata errenta oso baxuak mantentzea uzten du.

 2.  Aurrekontu publikoetan bildutako gastu sozialak, emakumearen lan nagusienaz baliatzen dira ere. Etxe lanak guk egiten ditugun heinean haurtzaindegi gutxiago jartzen dizkigute, gizarte jangela gutxiago, erresidentzi gutxiago menpeko pertxonen zainketarentzat, hitz gutxitan, zerbitzu kolektibo gutxiago. Honek esan nahi du momentu honetan, ez bakarrik Krisi ekonomikoa, baizik eta edozein momentuan erabakitzen bada  “berregokitze ekonomiko bat ekoizkortasuna handitzeko” ( aurreko hazkuntza ekonomiko eta etekin-tasa garaia izan den bezala), botere publikoei inoiz baino gehiago interesatzen zaie emakumea etxean izatea, alde-batetik ez delako hainbeste tentsio edo presio egiten lan merkatuan (populazio aktiboa murriztuz, ofizialki lan merkatuan sartuta edo Lanbiden izen emanda dagoen jendea soilik dena) eta beste alde batetik gastu soziala aurrekontu publikoetatik murrizten jarraitzea, zerbitzu horien estaldura zerbitzu domestikoetara desbideratzen. 

3. Emakumea da etorkizuneko lan indarra eta etorkizuneko kontsumitzaileak sortzeko gai den bakarra. Horrela emakumea erabiltzen dute ez bakarrik gastu sozialak eta soldatak aurrezteko baizik eta emakumea birsortzeko sistema mantentzeko behar den giza kapitala jada langile kontsumitzaile hezituak.

 Ezin dugu gaia sakondu baina ulertu daiteke lan ordaindua oinarrizkoa dela eredu kapitalistarentzat, ez gobernuek, ez zerga ordaintzaileek ez eta sindikatuek ez dute egoera aldatzeko inolako asmorik. Ondorioz, ordaindua ez dagoen, idatzi gabeko, kontabilizatu gabeko, familia eskubideen barruan gaizki zehaztutako, era ireki batean hitzartu gabeko, askotan behartutako eta askotan ere lan ordainduaren printzipio orokorren kontrako lana esparru batean harrapatuta dago. Modernitatearen hiritar kulturaren zati handi bat soldatapeko eta kapitalaren arteko hitzarmen sozialetik datorrenez, soldata gabeko langileak ez dute gainontzeko langileek dituzten eskubide sozial asko (ez daukate gaixotasun laboralen zerbitzu eskubiderik, ez eta erretiro errenta…).

Etxe lanen balioaren ezkutatze eta ezeztatze honen salbuespen miresgarri bat Venezuelak hasitako bide berria da honen balio eta eskubideak aitortuz. Horrela 1999ko Venezuelako Bolibar errepublikaren konstituzioan, V. atalaren barruan, familien eta eskubide sozialen ingurukoa, 88. artikuluak dio: “Estatuak gizon eta emakumeen berdintasuna eta ekitatea bermatuko du lan eskubidearen jardunean. Estatuak etxe lana aintzatetsiko du balio erantsia, aberastasuna eta gizarte ongizatea sortzen duen jarduera ekonomikoa bezala. Etxeko andreek gizarte segurantza izateko eskubidea dute legearen arabera”.

 4
Emakumeen gorputzaren zapalketa eta esplotazioa.

 Emakume gorputzaren zapalketa eta esplotazioa hasten da “gens matriarkaletik” “gens patriarkalera “ pasatzean monogamiaren ezarpenaren bitartez, gizonezkoaren gailentasunean oinarritzen dana, zeinaren helburu zehatza seme/alabak izatea eta aitatasuna eztabaidaezina den, semme/alaben kopurua aberastasun eta aintzatespen mailari lotuta egongo baita.

 Monogamia lehenengo familia mota da zein ez den egoera naturaletan oinarritzen (selekzio naturalak ez du parte hatzen) baizik eta motibazio ekonomikotan. Jabetza pribatuaren garaipena ordezkatzen du eta historiako lehenengo klase aurkakotasuna bideratzen du. Monogamiaren generalizazioa, oinarri ideologiko eta erlijiosoaren bitartez sustengatua izateko sortua, berarekin dakar miseria sexuala gizartearen gehiengoarentzat eta bere osagarri bereizi ezin izango diren bi irudi: adulterioa eta prostituzioa.

 Monogamia-patriarkatua oinarrizko zelula bezala ezartzen da gizarte “zibilizatuan”, eta bere edukia erlazio sozialen produkzio moten berariazko izaera txertatzen den menpe egongo da, beti ere estratifikazio sozialean oinarrituta. Emakumea horrela, esklabotasun sistemaren objektu soil batera menderatzen dute, feudalismoan mirabekeri eta dependentzia pertsonalaren menpekotasunera eta askatasun pertsonalaren erlazioetara baina kapitalismoaren jabetza pribatuaren oinarrietara menperatuta.

 Guzti hau azalduta, ez da beharrezkoa tematzea jaiotze politiken oinarri ekonomikoan, bai ordea zapalketa sexualaren oinarri ere ekonomikoan, azken finean, ondorioztatzen dena, gizarte patriarkal batean, ez da pertsonen arteko interkomunikazio burujabetzailea baizik eta birmoldatze psi-komatikoa eta gizonaren autoestimua izaki menperatzaile bezala, egunero zelatu behar duena sistema patriarkala eta bere barne dialektika klase eta nazio esplotazio sistemaren bitartez.

 Zapalketa hau ekonomiaren esplotazioa eta mirabetza izatera heltzen da, berezko kontrola ukatzen dion merkatu batek (moda, marketina, kontsumo elitista, sexua) klan eta mafien merkantzia hutsaltzat jotzen duena, ez bakarrik eskubide ekonomikoak baizik eta oinarrizko giza eskubide erakusten direnak, emakumearen gorputza merkaturatzen dituenean

Emakume gorputzaren erabilera komertziala Euskal Herrian, zuzenean edo irudien bitartez, prostituzioa barne (prostituzio zerbitzuaren esplotazioa izan ezik), ez dago penalki tipifikatuta.Dena den, bai prostituzioa jardutea bai eta bere esplotazioa ere ekonomia ilegalaren barruan dago, ezkutuko ekonomia beraz. Inkesta estatistikoek ez dutenez honen inguruan galdeketarik egiten, ezin da balioztapen fidagarririk egin bere garrantziaren gainean. Era berean ez dago biderik jakiteko zenbat diru mugitzen duen emakumearen gorputza marketinean, modan eta beste arlo batzuetan. Kuantifikazio ekonomikoa azaltzeko egon diren saiakera bakarrak prostituzioaren balio ekonomikora bideratuta egon dira.

 Jarduera hauek, ezkutuko ekonomi likitsenaren barruan egonda, jeneralki delituzko ekonomian kokatua balorazio ekonomikoa iluntzen dute, edozein kopuru emateak gaia hutsaltzeko balio du bakarrik. Zenbait ikerketetan balioztatutako zenbatekoak  errealitatearen zertzelada besterik ez da. Diru beltzaren bideak, ekonomi ilegalaren norainokoa sumatzen uzten digu, prostituzioa honen parte bat izanik, drogarekin elkartuta (prostituzioa eta droga askotan elkartuta baitaude) tandem bereizi ezin bat bilakatzen da9. 

9 Datuak bilatzen ditugunez, zabalak ez direla argituz, emakumearen prostituzioaren inguruan besterik ez daude. Barne ministerioren arabera1996 ( ez daukagu honen ondoren egindako ikerketa ekonomikoren berririk) Euskal erkidegoan prentsa nagusietan idatziriko 50.000 anuntzio baino gehiago zenbatu ziren, dagoen eskaintza zabalaren ideia bat ematen diguna. Iturri berdinek diotenez, Hego Euskal Herrian 20.000 emakume inguruk jarduten dira prostituzioan, hauetako %80 atzerritarrak izanik, gehien bat Europar ekialdeko herrietakoak, karibearrak edota Ipar Afrikakoak. Kopuru hauen arabera prostituzioak 1.000 miloi euro mugitzen ditu urtean. Azpimarratzen dugu, dena, den, balioeste minimo bat besterik ez dela.

Laburbilduz, esplotazio sexuala: ankerkeri kapitalistak klase xumearen gorputz eta indar esplotazioa (ahal duen etekin guztia atera ahal izateko)  eta emakumeekiko (gure gorputz, duintasun eta askatasunarekiko)  mesprezu patriarkala elkartu eta indartu egiten den gunea da. Klase gizartearekin eta esplotazioarekin bukatuko duen gizarte aldaketaren parte izan nahi badugu, ezin ditugu emakumeak, trabestiak eta bere gorputza saltzen duten gizonezkoak gure borrokatik at utzi, guztiok borroka beraren parte baikara. Are gutxiago, gure klase kideak emakumearen gorputzaren esplotazioaren tresna izaten utzi (jakitun izan edo ez).

5 Patriarkatua, kapitala eta gizonezkoen langile klasearen arteko lotura emakumeen kontra.

Kapitalismoan, ekoizpen masiboa alde batetik eta soldaten beherapen jarraitua bestetik, emakumea etxetik kanpo lana bilatzera ”sustatzen” da. Emakumearen sarrera mundu laboralean harreman patriarkatu-feudal zaharrak hausten ditu eta patriarkatu-burgesak sortzen dira tentsio eta klase eta genero borroka egoera baten barruan. Ondorioz harreman patriarkal zaharrek aldaketa berriei egokitu besterik ezin dute, rol dominantea mantendu ahal izateko.

Lana zegoela sinistarazi nahi zigutenean ere, emakumearen lana ekoizpen sistema ofizialaren barruan ez da jeneralki ”2. Klaseko” lan “baxuenen” kate produktiboan eta zerbitzu sektorearen arlo komertzial eta asistentzia-hezitzaile erdi-baxuetan baino sartua izan. Baina sektore guztietako konstantearekin, emakumearen ahalmen laborala lan-merkatuko tresna erregulatzaile bezala erabili da, aldi baterako kontratazioa –erresalbu armada bat bezala okupaturiko herri baten aldarrikapenak eusteko. 

Emakumeen lan eskasia azelera atera da 2009, emakumeen aldi baterako 22.600  kontratu deuseztatu dituzte gizonezkoen 14.400 kontratuen aurrean. Era honetan, 2009ako emakumeen denborazkotasun tasa % 25,8tako izan da (2008ko laugarren hiruhilekoa baino 4,7 puntu txikiagoa) eta gizonezkoa %18,9 (%2.1 gutxiago).

Enplegu suntsiketak aldi baterako enpleguaren bitartez behin-behinekotasun -tasaren jaitsiera ekarri arren, hau Europarra baino askozaz altuagoa da. Horrela gizonezkoen aldi baterako tasa 5,8 puntu altuagoa da HEHan EB-27a baino, eta emakumezkoena 11,2 puntu altuagoa aipatutako media baino. 

Datu hauek erakusten dute emakumeen kolektiboa izaten jarraitzen duela behin-behinekotasun desberdintasun handienak jasaten dituena maila internazionalean. Horregatik dago 6.9 puntuko aldea gizonezko eta emakumezko behin-behineko tasaren artean Europar Batasunean 1.5 puntuko aldea besterik ez dagoenean. 

Behin-behinekotasun lanaz gainera, azken 15 urteetan "denbora partzialeko kontratuak" garatu dira elementu erregulatzaile bezala, enpresaren edo zerbitzu-sektorearen beharrei erantzuteko joera duten kontratuak (txanda-arteko ordutegiak, ordutegiak ekoizpen garai gorenean ,  bulego garbiketak  hauetako ordutegitik kanpo,  jatetxeetako janari zerbitzuak…) eta ez emakume langileen beharretara egokituak, hauetako asko famili erantzukizunekin bere seme-alabek bere zerbitzuak eskatzen zituzten ordutegi bereko laneko onarpenean harrapatuta ikusten dira, honek dakarren presio psikologikoari gehituta.
Argi utzi behar da lanaldi partzialak ez duela emakumeen beharrei erantzuten, hauek dira nagusiki kontratatuak direnak, haiek direlako eskaintza laboraleko behartsuenak eta halako baldintza-mota bat onartzen dituzten bakarrak,  egoera berean dagoen gizon batek nekez onartzen dituenak.

Bestalde murgildutako merkatu-ekoizpen ekonomia, ez da sektore jakin bateko noizean behingo gertaera anekdotikoa edo abagune ekonomiko zehatz bat, kontabilizatutako ekonomiaren paraleloa den egitura da. Zenbait jarduera  bai zerbitzuetan (merkataritza, taberna-jatetxe, joste, korrespondentzia eta propaganda), bai industrian (osagarri elektrikoko txikien muntaketa sektore lerro zurian, makina-erremintako osagai muntadura…) murgildutako ekonomian egiten dira gehien bat10.

Egun, lan-egoeren degradazioak, forma "sofistikatuagoak"garatzea ekarri du, horrela telelana, ekonomia murgildua orain arte enpresaren berezko eremutik atera ez zitezkeen eremuen hedapena besterik ez da. Informatika, eta telekomunikazioen garapenak kudeaketako eta administrazioko lanaren parte handia deszentralizatzea uzten du,  "jarduera hauek murgiltzeko"  balio duena,  non emakumea berriz ere, hartzaile ezin hobea da, bai bere heziketa-maila hazkorragatik, bai  eta "edozer onartzeko" bere jarreragatik, ekonomia formalean bi sexuen "aukera-berdintasuna" teorikoa besterik ez denez gero.

Besteen kontura egindako etxe lana, % 100 emakumeak direnak ia, ekonomia formalaren eta ezkutuko ekonomiaren artean kokatzen da, bizitza pribatuan emakumeei egokitutako lana soldatapeko lana bilakatzen da beste emakume batzuentzat. Funtzio transferentzia hau sexuen arteko lan zatiketa soziala zalantzan jarri gabe edo eztabaidatua izan gabe burutzen ari dira, gaizki ordainduta eta egoera askotan emakume langilea asurantza-tua izan gabe, ondorioz enplegua ematen dion emakumeak lan honen balioztatze ezari eta sexu bereko langileen eragin globalari laguntzen dio. 

Lan-egoera ezin txarragoekin elkartuta, soldatak oso baxuak izan ohi dira, Hego Euskal Herrian %80ak baino gehiagok Gutxieneko Soldata Inter-profesionala baino gutxiago kobratzen dute lan jardute luzeen ostean (%84k asteko 40 ordu baino gehiago lan egiten duela dio), ia %70 ez dago gizarte segurantzan izen emanda. Sektore honetako langileen adin media altu samarra da, gehiengoak 40 urte baino gehiago baititu. Emakume hauetako askok beste edozein lana bilatzeari utzi diote, lanbide-heziketa faltagatik, adinagatik…

Sektore honetan erlazio laboralak atzera egite argian daude azken hamarkadan. Ekialdeko Europaren lur-jotze ekonomikoa, Afrika-ko erorketari lotuta, Zentro eta Hego Amerikan 

10 IKEI, Euskal gobernuak burututako ikerketa baten arabera, 1985ean 400.000 pertsona zeuden ekonomia murgilduan sartuta, ekonomia legalaren 606.000aren aurrean, hauetako %77a emakumeak ziren. 306.000 horietatik 213.000 etxekoandreak ziren. Bestalde, lan egiten zuten 400.000 pertsonatik 94.000, 24 urte baino gazteagoak ziren, hauetako gehienak ere emakumeak izanik. Data horretatik ez da Euskal Herrian ekonomia murgildua aztertuko duen ikerketa ofizialik egin.
entseatutako politika neoliberalera, etorkinekin trafikatzen duten mafien (asiarrak barne) negozio etekintsuari gehituta, mirabetza moduko lan eskua sortzen ari da. 

Etxe-lan klasikoarekin batera "zaintzaileen" lana garatu da azken hamarkadan, gehienetan etorkinak, baimen legalik gabekoak, etxebizitzaren garestitasunaren aurrean eta beste sektore batera sartzeko aukera errealik gabe gure gizarteko esklabo berriak bihurtu dira. zaintzen dituzten pertsonen etxeetan bizi dira, eguneko 24 orduak haiek zaintzen, gutxieneko soldata inter-profesionalera gerturatzen diren lansariekin (askotan ere gutxiagokoak) eta gizarte segurantzarik gabe, hau da eskubide sozialik gabe. Etorkina eta emakumea izateak ahuldu egiten ditu  bidegabekeria eta tratu txarren aurrean, batez ere psikologikoa.
Harengatik guztiagatik begien bistakoa da ustiapen-baldintzarik gogorrenak emakume etorkinetan erortzen direla. Genero eta klase elkartasunak ezkutu kolektibo honen arazo neurrigabeak sartu beharko lituzke behin betiko garrantzizko edozein eztabaidan. Talde hau "merkantzia hutsa" bezala erabilia izaten ari da gure gizartearen bi sektoreren eskari hazkorra estaltzeko: zerbitzu sexualen eta etxe-langileen eskaria, ahal dela arazo fisiko eta psikiko handia duten adineko pertsonen zainketarentzat. Bi sektoreetan emakume hauek ikusezintasunak dira, esklabotasuneko lan baldintzekin, aitortu gabeko eta eskubiderik gabekoak.
Eremu pribatua arlo egokia da erlazio laboral mota hauetarako, funtzio hauek arlo guztietako zerbitzuetara hedatzen direlarik, sexuaren inguruko eskubide feudal zaharkituak barne. 

Goraka doan beste egoera bat "langile autonomoarena"da,  irudi autonomo tradizionalari kontrajarrita ekoizpeneko eta bere lanaren antolaketarako baliabideak dauzkan hura izango litzatekeena. "Autonomo faltsu" hau ekoizpen-baliabide falta izan ohi du, deskontzentrazio emankorreko prozesuak egiteko erabiltzen dituzte enpresek, bere lan baldintza ezkutuko ekonomiakoetako kopia bat izanik.
Emakume baserritarraren irudia gure historia eta ekonomiaren oinarri izan da orain dela gutxi arte. Egun irudi hori darrai ustiapen-tindu berriekin ordea. Azken hamarkadan, asko izan dira hiri-langabezia tasen aurrean, bere landa-eremuan geratzea erabaki duten emakume gazteak, edo bikote-erlazioen bitartez bertakotzea. Emakume hauek arduratu dira,ia esklusiboki,  nekazaritza eta abelazkuntza tradizionalen ustiapenera, gizonek jeneralki aipaturiko ustiapenetatik at lan egiten dutelako. Prestakuntza oneko emakumeak, bai nekazaritza-teknologia berrien erabileran bai eta gestioetan,  euskal baserri-ingurunea kapitalizatzen ari dira. Arazoa dator bere lanaren kapitalizazioa jabeak ez diren ondareri gehitzen zaionean. Baserrien jabetza belaunaldi nagusikoenak izan ohi dira, ondorioz harremana haustekotan emakume hauek ez dute eskubiderik hobekuntzak eta bere laneko fruitua "irabazpidezko ondasunei" gehitzeko. Zapalkuntza patriarkalerako ainguratzat balio duen segurtasun ekonomiko gabezi honetara, bai eta lan esplotaziora, legeria atzerakoia lotzen zaio, besteen artean, baserritar langile bezala ez zaie kotizazio sozialak izaterik baimentzen, ustiapenetako titularrak izatea eskatzen baitzaie. Kotizatu ez dutenez ez dute eskubide ekonomikorik gaixotasun, amatasunik edo erretiroaren aurrean. 

Emakumeen zenbatu gabeko lana, berezko edo besteen etxeetan, nekazaritzan, edo ezkutuko ekonomian, ez dira kasu bakanak, emakumearen lan-merkatuaren funtsezko fenomenoa islatzen duen errealitate zabala da. Lan-egoera erabat atzerakoiengatik gailendua. Soldatak, egunak, lan erritmoak, osasun baldintzak, zuzenbide sindikalak, eta abar minimoen azpian aurkitzen dira.

6 Klase soziala eta generoa osasunaren erabakigarri bezala11 

Black (Townsend eta Black) txostenaren argitalpena 1982ean desberdintasun sozialak eta osasunaren arteko lotura zuzenaz eztabaida zabala ireki zuen, bai eta zeharkako ikerketa ildo bat ere soziologia-ekonomia-osasunaren artean, 25 urte baino gehiagoren ostean klase sozialaren eta osasunaren arteko erlazioaren existentzia sendotu duena. Aipaturiko erlazioa adierazleetan parametro anitzetan islatzen da titulaziorik gabeko langileen bizi-itxaropena nabarmen behekoa dela azpimarratuz, edo emakumeak gizonak baino bizi-itxaropen handiagoa eduki arren, osasun txarragoa izaten dute rol patriarkalaren onarpenarekin zuzenki erlazionatuta: lanaldi bikoitza, zaintzailea, eta abar 

Nahiz eta 1987an Eusko Jaurlaritzako Osasun Sailak argitaratzen hasi Euskal erkidegoko Osasun Galdeketa (1987, 1996, 1997 eta 2004) ez zen hauetan klase soziala-osasunaz argiki hitz egingo 2002-2010 Osasunetako Planera arte, aipamen txiki bat besterik ez zena agertzen. 2005era arte itxaron behar izan zen departamentu honek "Desberdintasun sozialak hilkortasunean: Hilkortasuna eta posizio sozioekonomikoa Euskal erkidegoan, 1996-2001" lana argitaratu arte.

Baina Bacigalupe-n eta Martín-en nabarmendutako lana, ez du bakarrik osasun eta eta klase sozialen erlazioan sakontzen baizik eta honetan ere generoaren arteko desberdintasunak azpimarratzen ditu.

Gizonen eta emakumeen arteko desberdina da. Desberdina tipo genetiko eta fisiologikoen ezaugarri biologikoek arrisku partikularrak dakarzkielako pertsonen sexuaren arabera. Desberdina, gizarteak gizonei eta emakumeei espazioak eta rol ezartzen dizkielako bere aukera eta bizi-esperientzietan eragiten dietelarik ondorioz osasun eta gaixotasun prozesuetan eragina dute ere.

Euskal Herrian, garatutako gainontzeko herrietan bezala, emakumearen bizi iraupena gizonezkoarena baino altuagoa da adin tarte guztietan. Bizitza-luzera handi hau azaltzen da nolabait, bizimodu osasungarriagoagatik (alkohol eta tabako kontsumo txikiagoa) eta jarrera arriskutsu gutxiagorengatik. Hala ere, emakumeen rol tradizionalen aldaketa bere ohiturak eraldatzen ari da, bizi-itxaropen desberdintasuna txikiagotzen ari da. Horrela Euskal erkidegoan, 2003a 1991rekin alderatuta hilkortasun estandarizatuko tasak gutxitu ziren % 21,7 gizonen artean eta % 5,2 emakumeen artekan; ondorioz bizi-itxaropena igo zen jaiotzean % 5,5 gizonen artean eta % 2,3 emakumeen artean.
11 Atal honek Amaia Bacigalupek de la Hera eta Unai Roncerok egindako “Desigualdades sociales en la salud de la poblacion de la CAPV.: La clase social y el genero como determinantes de la salud” Editatzailea ARARTEKO2007 ikerketaren zenbait hausnarketa jasotzen ditu. 

Gehiago bizitzeak ez du esan nahi osasun hobean egitea. Oso aitzitik EH-n emakumeek osasun txarragoa dute edozein adin-taldetan, bizi-kalitate txarragoarekin erlazioa duen osasuna eta  arazo ekonomiko gehiago. Hauen artean, izaera muskulu-eskeletikoa duten arazoak nabarmentzen dira (fibromialgiak, zerbikalak, artrosiak, bizkarreko minak) eta psikosomatiko edo buruko osasunekoak (migrainak, antsietatea, depresioa), nolabait, rol sozial batzuekin erlazionatuta daudenak (etxe lana eta soldatapeko lanaren arteko kontziliazioa) aurkakoagoak emakumeentzat. Ondorioz emakumeen bizi-itxaropen luzeagoa bere bizitzaren ehuneko handiago batean , gizonei dagokienez, osasun txarrean bizi izatea dakar.
Ikerketa desberdinek agerian utzi dute euskal etxeetako lan denbora desberdinak osasun txarragoa dakarrela soldatapeko lana duten emakumeentzat. Jardunaldi bikoitza uztartzeak oso era ezezkorrean eragiten du emakumeen osasunean. Emakume hauek gutxiago egiten dute lo, aisia-denbora ezak sedentarioagoak bilakatzen ditu, estres gehiago pairatzen dute eta etxe lanak berdinki banatuta edo kanpoko laguntza dutenak baino erretzaileagoak dira, azken hau osasuna klase sozialarekin lotzen duen puntua, estatus ekonomiko handiko emakumeek beste emakume batzuei (etxe-langileei) ematen dielako erantzukizun hauetako batzuk, Ondorioz nabariak diren osasun eta generoaren arteko desberdintasunak, orokorrak direnak, baliabide ekonomiko gutxiago duen klase sozialean indartzen dira.

Aipatu beharra dago langabezi egoerak, baldintzatze sozioekonomikoa bezala, eraman dituela pertsonak goi-mailako estres fisiko, sozial eta psikologikoak izatera, osasun-egoeraren txartze batekin lotzen dena. Ikerkuntza12 ikerketa batek azaldu zuen langabeziaren eta hilkortasunaren arteko erlazioaren existentzia, osasun mental okerragoa, auto-balioespen txarrena osasunaren eta osasunarekiko bizitza-ohituren inguruan, tabako eta alkohol kontsumo handiena eta elikadura txarragoa bezala.

 Aurrekoari dagokionez egiaztatzen da gizonek soldatapeko lana izateak bizi-kalitate hobearekin lotuak daudela langabeei dagokienez. Emakumeetan erlazio hau ez da hain argia dena den, etxe lanen banaketa kontutan izatea beharrezkoa baita. Horrela emakumeek aldi berean ordaindutako lanaren eta etxe-lan gehiena egin behar dutenean, soldatapeko lanaren  osasun ondorio positiboa galtzen da eta osasunarekin harremana duen bere bizi-kalitatea etxekoandreena baino txarragoa izatera pasatzen da. Hala ere, etxeko lanetan laguntza duenean etxetik kanpora lan egiteak eragin positiboa du osasunarengan etxeko andreekin13 konparatua. 

Krisi ekonomikoa eta sortzen ari den lan eskasia, famili eta menpekotasuna duten pertsonentzat  estaldura sozial ezak, etxebizitzaren arazoari aurre egiteko zailtasunak dira, besteen artean, populazioaren osasuna okertzen joango denaren seinale, ez era berdinean ordea, emakumeak eta kaltetuenak izango baitira jasango duten lehenak. 

12 Mathers&Schofield. 1998

13 Artacoz eta bere laguntzaileen ikerketa 2002 Andalucia, Catalunya eta CAPV herrien inguruan.
Egoera hau ez da berria, Enrike de Areiza bizkaitarra industrializazioa eta langileriaren egoeraz hitz egiten 1881an “Populazioak, etxebizitza akastun eta urrietan pilatuta eta bizitzaren erosotasun gehienez erantzita, sortzen zuen ere bere biktimak, gaixoak eta zaurituak, gaizki kokatuak, gaizki zainduak eta okerrago elikatuak, behar ez bezalako zerga ordaintzen zioten mina eta heriotzari "

Nekane Jurado


